
Боныхъёд
Gismeteo-йы бёрёггёнёнтём гёсгё, 4 апрелы, республикёйы боны-

хъёд уыдзён асёст, ранёй-рётты уардзён. Уёлдёфы температурё – 8-17  
градусы хъарм. 

Боны дёргъ — 12,54 Хурыскаст — 05,37
Хурныгуылд — 18,31

Валютёйы аргъ Доллар — 92,19
Евро — 100,19 12 +

НОГ ПРОЕКТТЁ 
Федералон фондимё ёмархайд  

ЮБИЛЕЙМЁ
Нывгёнёг канд нывгёнёг нёу...

СПОРТИВОН ФИДИУЁГ
Дзюдо

                                    www.rastdzinad.ru
                                vk.com/club217633221  
                                t.me/gazetarastdzinad1923

Дзырды фарн
Уарзондзинад 

цы паддзахыл нё фётых, 
цы богалы нё абырста, 

ахём нёй...

     ЕПХИТЫ Тётёри

Ö¸éóò, ¸ôñûì¸ðòàó, ðàтò¸ì í¸ êúóõò¸
Àáîí ê¸ð¸äçèì¸, Èðû ë¸ïïóò¸!..

Ö¸ãàò Èðûñòîíû ðåñïóáëèêîí àä¸ìîí ãàçåò
Ðåñïóáëèêàíñêàÿ íàðîäíàÿ ãàçåòà Ñåâåðíîé Îñåòèè

Ãàçåò ö¸óûí ðàéäûäòà 1923 àçû 14 ìàðòúèéû — ãàçåòà èçäàåòñÿ ñ 14 ìàðòà 1923 ãîäàÃàçåò ö¸óûí ðàéäûäòà 1923 àçû 14 ìàðòúèéû — ãàçåòà èçäàåòñÿ ñ 14 ìàðòà 1923 ãîäà

Àðãú 10 ñîìû

 Нысантё  

Цёгат Ирыстоны 
бонтё – «Курчатовы 

институт»-ы
РЦИ-Аланийы Хицауады Сёрдар ДЗАНАЙТЫ 
Барис цы ёмбырд сарёзта, уым бёстон ныхас 
рауад ёппётуёрёсеон национ иртасён центр 
«Курчатовы институт»-ы Цёгат Ирыстоны 
бонтё саразыны фарстайыл.
Зындгонд куыд у, аф-

тёмёй РЦИ-Аланийы 
Сёргълёууёг Сергей 
Меняйло ёмё «Курчато-
вы институт»-ы президент 
Михаил Ковальчук ба-

фыстой ёппётвёрсыг 
ёмгуыстады фёдыл ба-
дзырд. Уыцы документы 
бындурыл арёзт ёрцёу-
дзысты Цёгат Ирыстоны 
бонтё амынд егъаудёр 
наукон центры фёзуатыл. 
Нё республикёйы бон-

тё «Курчатовы институт»-ы 
цёудзысты 20-24 майы. 
Уыцы мадзёлттё баст 
уыдзысты дыууё ахсджиаг 
историон цауимё: Ирыс-
тон Уёрёсеимё баиу уё-
выны 250 азы ёмё рес-
публикёйы автономи ра-
сидыны 100 азы юбилей-
тимё. 

Цёгат Ирыстоны бон-
тём цёттёгёнён куыст 
ныридёгён райдыдтой 
сёрмагонд кусёг къор-
ды уёнгтё. Уый фёдыл 
йё раныхас уыд ЦИПУ-йы 

ректор Огъуаты Аланён. 
Йё ныхасмё гёсгё, ныр-
тёккё бёлвырдгонд цёуы 
бонты программёйы про-
ект. Куыд нысангонд цёуы, 
афтёмёй мадзал арёзт 
уыдзён дыууё хайё: на-
укон-рухстауён (лекцитё, 
семинартё ёмё афтё 
дарддёр) ёмё культу-
рон (адёмон промыслёты 
зёрингуырдты куыстыты 
равдыстытё, мастер-клас-
стё, ирон зарёггёнджы-
тё ёмё ёндёр артистты 
концерттё).
Абоны онг цы цёттё-

гёнён куыст ёххёстгонд 

ёрцыд, уымён аргъ кён-
гёйё, Дзанайты Барис 
куыд фёбёрёг кодта, 
афтёмёй бёстёйы раз-
загдёр наукон центримё 
ёмгуыстад уёлдай ахс-
джиаг у республикёйы 
уёлдёр ахуырады дард-
дёры райрёзтён. Уыцы 
ёууёл хынцгёйё, Хица-
уады Сёрдар организа-
цион комитеты уёнгтён 
бахёс кодта, цёмёй хёс-

тёгдёр рёстёг бавди-
сой республикёйы бон-
ты пъланы кёронбёттён 
проект. 

– Ахуырад ёмё на-
укёйы, Культурёйы ёмё 
Физикон культурё ёмё 
спорты министрадтё хъуа-
мё бабёстон кёной бон-
ты программёйы проект. 
Уыимё, уыцы куыст бакё-
нын хъёуы цыбырдёр ём-
гъуыдтём, – бафиппайдта 
Дзанайы-фырт.

КАЛМАНТЫ Аслан

  Ёхсёнад  

Комитет «Уёлахиз»: ветерантыл 
аудынад, бёрёгбонмё 

цёттёдзинад...
Фыдыбёстёйы Стыр хёсты архайджытыл иуда-

дзыгон аудынад, хъёбатырты мемориалты фёл-
гонцад, Уёлахизы бонмё цёттёдзинад – ацы ёмё 
ёндёр ахсджиаг фарстатыл лёмбынёг ныхас цыд 
республикон организацион комитет «Уёлахиз»-ы 
радон ёмбырды. Фембёлды сёрдариуёг кодта 
РЦИ-Аланийы Сёргълёууёг Сергей МЕНЯЙЛО.
Ветерантён ёппёт-

вёрсыг ёххуысы, стёй, 
хёстон мемориалтём ба-
зилыны фарстаты фёдыл 
профилон ведомствёты 
разамонджытён бёл-
вырд амынддзинёдтё 
ратгёйё, Сергей Меняй-
ло ёмбырды архайджыты 
ёргом аздёхта Фыды-
бёстёйы Стыр хёсты 
Уёлахизы 79 азы кадён 
бёрёгбонмё цёттё кё-
ныны хъуыддагмё.

– Уёлахизы бон-

мё цы дзыллон ёмё 
ёндёр номарён ма-
дзёлттыл куыст цёуы, 
уыдон хъуамё уой арф 
хъуыдыгонд ёмё бёс-
тон ёххёстгонд. Уы-
имё, зёрдыл дарын 
хъёуы сёвзёргё иу-

мёйаг уавёр. Уёлдай 
бёрнон ёргом хъуа-
мё здёхт ёрцё-
уа бёрёгбоны ма-
дзёлтты ёдасдзинады 
фарстамё. Нё респуб-
ликёйён Уёлахизы бон 
сёрмагонд нысаниуё-
джы бёрёгбон у. Ва-
зыгджын у, цёмёй уыцы 
бёрёгбоны кадён ма-
дзёлттё арёзт ёрцё-
уой, куыд Дзёуджыхъё-
уы, афтё республикёйы 
ёппёт районты дёр, 
– бафиппайдта Сергей  
Меняйло.
Уёлахизы бонмё цёт-

тёгёнён мадзёлт-
ты программёйы про-
екты тыххёй бёстон ра-
дзырдта Хицауады Сёр-
дары хёдивёг Платы 
Альбинё. Йё ныхас-

мё гёсгё, бёрёгбоны 
программёйы уыдзён 
90 алыхуызон мадзалёй 
фылдёр. Уыдоны ном-
хыгъды: номарён ёмё 
кадджын ёмбырдтё, на-
укон, информацион, куль-
турон-рухстауён проект-
тё ёмё афтё дарддёр. 
Кёй зёгъын ёй хъёуы, 
бёрёгбоны рёстёг ёх-
хёстгонд ёрцёудзыс-
ты традицион дзыллон 
«Ёнёмёлгё полкъ», 
«Хъёбатырты цёсгёмт-
тём бакёс» ёмё ёндёр 
ахём акцитё дёр.
Сёйраг раныхасгё-

нёджы доклад баххёст 
кодтой фёллой ёмё 
социалон рёзты ми-
нистр Айдарты Али-
нё, Фёсивёды хъуыд-
дёгты фёдыл комитеты 
сёрдар Джусойты Рус-
лан, ёндёр министрад-
тё ёмё ведомствёты, 
стёй ёхсёнадон органи-
зациты минёвёрттё.
Организацион коми-

теты уёнгтё бёлвырд 
фёндёттё бахастой 
бёрёгбоны мадзёлтты 
программёмё. Ёппёт 
уыцы фиппаинёгтё ёмё 
хъуыдытё хыгъд ёрцёу-
дзысты, бёрёгбонмё 
цёттёгёнгёйё. 
Ёмё ма иу. Сергей Ме-

няйло амынддзинад рад-
та, цёмёй 9 майы рес-
публикёйы базартё сё 
куыст бауромой.

СЛАНТЫ Аслан

 Бынёттон хиуынаффёйад  

Ёдас ёмё хёрзхъёд 
фёндёгтё – 

национ проекты фёрцы
Фыццаградон национ проект «Ёдас ёмё 
хёрзхъёд фёндёгтё»-йы фёлгёты Дзёу-
джыхъёуы ацы аз цалцёггонд ёрцёудзысты 
26 уынджы фёндёгты уаддзёгтё.
Уый тыххёй фехъусын 

кодта Цёгат Ирыстоны 
сёйраг горёты админи-
страцийы пресс-службё.
Администрацийы ми-

нёвары ныхасмё гёсгё, 
цалцёджы программёмё 
бахастой, ахсджиагдёр го-
рётаг бёлццёттёласён 
маршруттё цы уынгтыл 

цёуынц, уыдон. Уыимё, 
фёндёгты рацарёзты 
программё цёттё кён-
гёйё, хыгъд ёрцыдысты 
горёты цёрджыты фён-
дёттё ёмё фиппаинёг-
тё дёр.
Афтё, ацы азы цалцёд-

жы кёронбёттён прог-
раммёмё бахастой Ди-

митровы, Леваневскийы, 
Щорсы, Темырты ёфсы-
мёрты, Гагарины, Соми-
хаг, Ногираг, Владикавка-
заг, Миллеры, Налцыккаг, 
Уатайы-фырты, Гончаровы, 
Никитины ёмё ма цалдёр 
ёндёр уынджы фёндёг-
ты уаддзёгтё.
Хёстёгдёр рёстёг 

подрядчиктё бавналдзыс-
ты фёндёгты нывылады 
куыстмё.

Нё уацхёссёг

 Хъёугё ныхас  

«Фыццёгты змёлд»-ы регионалон хайад
«Фыццёгты змёлд»-ы сывёллётты ёмё фё-
сивёды ёппётуёрёсеон ёхсёнадон-паддзаха-
дон змёлдимё ёмгуыстады фарстатыл ныхас 
кодтой республикёйы координацион советы 
ёмбырды.
Республикёйы раза-

монёг Сергей Меняйло 
куыд загъта, афтёмёй 
сывёллёттимё куыстмё 
куыдфёндыйы цёстёй 
кёсён нёй. «Хъуамё дзы 
бёрёг уа бёрнондзинад, 
змёлды нымад цёуой 
алы архайёджы хъуыды-
тё. Регионалон хайады 
архайды бындуры хъуамё 
бавёрём, фёсивёд сё-
хёдёг хёзнатыл цы ны-
майынц, уыдон. Афтёмёй 
ёрыгёттё суыдзысты 
хъуыддёгтё аразджытё. 
Сё хъёппёристё ёмё 
фёндёттё сын хъуамё 
хистёртё фехъусой, цар-
ды рауадзыны сём фё-
кёсой», – загъта Сергей 
Меняйло.
Видеобастдзинады руа-

джы советы ёмбырды ар-
хайджытён арфё ракод-
та «Фыццёгты змёлд»-ы 
регионтимё ёмархайды 
департаменты разамонёг 
Ксения Янова. Уый Цё-
гат Ирыстоны разамындён 
бузныг загъта сывёллёт-
ты царды сёрёнёй ар-

хайды тыххёй. Ныртёккё 
сывёллёттё систы змёл-
ды регионалон хайады 
уёнгтё, ис сын сё хъёп-
пёристё царды рауадзы-
ны фадат. Ксения Яновайы 

хъуыдымё гёсгё, хъуамё 
«Фыццёгты змёлд»-ы иу-
гонд центртё аразын рай-
дайой.

«Центрты сывёллёт-
тё сё фёндёттё, сё 

хъёппёристё хёсдзысты 
хистёртём, уыдон сын 
ёххуыс кёндзысты, афтё-
мёй кёстёрты проектон 
архайд тынгёй-тынгдёр 
кёндзён. Алы сывёлло-
нён дёр фёуыдзён йё 
фёндёттё рёгъмё ра-
хёссыны, царды сё ра-
уадзыны фадат. Змёлдмё 
ёрбаиумё цёттё сты 
уёлдёр ахуыргёнён-
дётты студенттё, ахуыр-
гёнджытё», – фёбёрёг 
кодта департаменты раза-
монёг.
Республикёйы кёстёр-

тимё цавёр куыст цёуы, 
сё курдиёттё, се сфёл-
дыстад сын куыд иртасынц, 
уыдётты фёдыл дёр ны-
хас рауад. Рахастой «Фыц-
цёгты змёлд»-ы тыры-
саты бынмё фёсивёдон 
центртё байгом кёныны 
фёндон дёр. Ёмбыр-
ды «Фыццёгты змёлд»-ы 
дыккаг ёппётуёрёсеон 
съезды цёгатирыстой-
наг делегацийы уёнгтём 
байхъусыны фадат уыдис. 
Уыдон дзырдтой съезды 
тыххёй ёмё фидёнмё 
нысантыл.

РЦИ-Аланийы
 Сёргълёууёджы 
ёмё Хицауады 
пресс-службё 

 Фестиваль  

«Арткино» – Дзёуджыхъёуы
Дзёуджыхъёу йёхи цёттё кёны Авторон кинонывты 

ёппётуёрёсеон фестивалмё. Мадзал арёзт ёрцёу-
дзён Кинойы хёдзары 5 апрелы, байгом ёй кён-
дзысты изёры фондз сахатыл.
Уазджытён сё бон уы-

дзён фембёлын киноре-
жиссертё, сценаристтё, 
продюсертё ёмё фестива-
лы президент Сергей Тю-
тинимё, стёй ма бакёсын, 
фестивалы мёскуыйаг хайы 
хёрзиуджытё чи райста, 
уыцы хуыздёр цыбырметра-
жон кинонывтём. Конкурсы 

программё райдайдзён 19 
сахатыл. 

6 апрелы фестивалы фёл-
гёты равдисдзысты Сергей 
Тютины ёххёстметражон 
киноныв «Крошка». Киноныв 
адёмы размё рахёсдзысты 
режиссёр йёхёдёг ёмё 
сёйраг ролы ахъазёг Пли-
ты Николь. Киноныв райста 

бирё хёрзиуджытё алы-
хуызон кинофестивалты 
ёмё преми «Сабырдзинады 
фарнён».

«Арткино» нё бёстёйы 
фестивалты стырдёртёй иу 
у, фёцёуы дыууё къёпхё-
нёй. Кинонывтё уал рав-
дыстой Мёскуыйы, ныр та 
сём Уёрёсе ёмё Хёдбар 
Паддзахёдты Ёмхёларады 
ёртын горёты ёнхъёлмё 
кёсынц. 

БУТАТЫ Азёмёт

 Зёрдыл дарынён 

Историкы дунеон бон Цёгат Ирыстоны паддзахадон университеты 
историон факультеты ахуыргёнджытё ёмё студенттё ёрбацыдысты 
Дзёуджыхъёуы Ирон аргъуаны уёлмёрдтём ёмё ам, республикёйы 
историон наукёйы бындурёвёрёг ахуыргёндты рухс нёмттё ссардтой.

Студенттё университеты фыц-
цаг историон кафедрёйы бындур-
ёвёрёг Борис Скитскийы, рес-
публикёйы историон наукёйы рай-
рёзтмё стыр ёвёрён бахёссёг 
ахуыргёндтё Блиты Марк ёмё То-
тойты Михалы, ирон литературёйы 
бындурёвёрёг Хетёгкаты Къос-
тайы, стёй зындгонд ёвзагиртасёг 
Абайты Васойы цыртдзёвёныл ди-
динджытё сёвёрдтой.
Университеты историон факуль-

теты декан Плиты Зёлинё ёмё 
историйы институты кусёг, исто-
рион наукёты кандидат Феликс 
Киреев студенттён уёлмёрдты са-
рёзтой экскурси.

– Ирыстоны зындгонд адёймёг-
тё – хъуыстгонд поэт, мидисджын 
уацмысты автор Хетёгкаты Къоста, 
нё горёты раздёры зындгонд хицау 
Байаты Гаппо ёмё ёндёртё – ны-
гёд кём сты, абоны экскурси ара-
зём историон уагёй ахадгё ахём 
ран, – загъта Плиты Зёлинё.

– Историон наукёйён ёхсёна-
ды царды стыр ахадындзинад кёй 
ис ёмё хи адёмы рагон царды ха-
бёрттё зонын кёй ёмбёлы, Исто-
рикы дунеон бон ууыл дзурёг у. 
Ирыстоны историон наукёмё стыр 
ёвёрён кёй куыстытё бахастой, 
ацы уёлмёрдты ныгёд сты ахём 
хъуыстгонд ахуыргёндтё, – загъта 
Феликс Киреев.

Цёгат Ирыстоны 
паддзахадон университеты 

пресс-службё

  "Рёстдзинад" ма фыста 

Ёрёджы «Рёстдзинад»-ы бакастён газеты уацхёссёг ХЁМЫЦА-
ТЫ Морисы уацхъуыд «Куыдз: лымён ёви знаг», зёгъгё. Ёмё мён 
дёр бафёндыд уый фёдыл мё хъуыдытё зёгъын.
Хёрзёрёджы уыдтён Дзёуджы-

хъёуы Ёфсёддон намысы мемориал 
ёмё Намысы аллейы раз. Ёмё ба-
фиппайдтон ахём ныв: иу чызг уым 
тезгъо кодта йё дынджыр куыдзимё. 
Цёрёгойён нёдёр йё хёмхудтё 
баст уыдысты, нёдёр ыл уромён 
бёндён уыд. Чызг йё телефонёй кё-
имёдёр ныхёстё кодта, куыдз та уым 
рауай-бауай кёны, нё кадджын адёй-
мёгты ингёнтыл, се ’хсён къахвён-
дёгтыл, ранёй-рётты йё «фёд» фё-
уадзгёйё. Мёхи нал баурёдтон ёмё 
чызгён карзёй бауайдзёф кодтон, ам 
ахём бынат нёу, ёмё дзы дё куы-
дзимё зёрдёйы дзёбёхён тезгъо 
кёнай, зёгъгё. Уый дын мын афтё: 
«Уый тыххёй дзы фыст никуы ис...»
Ёмё ахём ныв иу ёмё дыууё хат-

ты нё федтон. Кёнё ёндёр хабар. 
Айфыццаг мёхи раз, мёнё «Пятероч-
ка» кёй хонынц, уыцы дуканимё бацы-
ди сылгоймаг ёд къёбыла. Цалынмё, 
ёлхёнынмё кёй хъавыд, уыцы хёлц 
ёвзёрста, уёдмё къёбыла та хёри-
нёгты дзёкъултё рауын-бауын кодта, 
хатгай-иу сё стёргё дёр акодта. 
Сылгоймаг ацёргё уыди ёмё йём 

ёз ницы сдзырдтон, фёлё кассё-
йыл чи куыста, уыцы чызджы ба-
фарстон: "Дуарыл ёддейы фыст цё-
уылнё ис, куыйтимё мидёмё нёй 
цёуён, зёгъгё". 

«Хицау нё уадзы, ахём бар, дам, 
нын нёй», – дзуапп радта уый. Нё 
бамбёрстон, цавёр закъон сын нё 
дётты (ёви дётты?) ахём бар. Стёй 
кём ис, кёцы ран фыст у?
Дзёгъёл, ёнёхицау куыйтё фыд-

былызы хос кёй сты, уый сусёггаг 
никёмён у. Цал ёмё дзы цал хат-
ты хъыгдард баййёфтой цёрджытё, 
суанг сывёллёттё дёр. Далё ёрё-

джы Мёздёджы районы Хъызлары цы 
цау ёрцыд скъоладзау чызджытимё, 
уый – ноджы иу ирд ёвдисён уымён.
Канд горётёгтё нё тыхсынц ацы 

хъуыддагёй. Дзёгъёл куыйтё сбирё 
сты районты, хъёуты дёр. Ёнёхъён 
балтёй рацу-бацу кёнынц уынгты, 
быдырты, цёхёрадётты, хъыгдарынц 
цёрджыты, сё исбон. Ивгъуыд аз Го-
рётгёрон районы хъёутёй иуы сы-
хёгты дзёгъёл куыдз иунёг изёрмё 
ныммардта мё хёстёджыты сылгой-
маджы кёрчытёй ёнёхъён ссёдз. 
Уый кёуылты зиан уыдис ёртё са-
бийы ёнё фыдёй чи хъомыл кёны, 
уыцы мадён!

Хъыгагён, уавёр азёй-азмё кён-
дзён карздёр. Зёгъын хъёуы уый, 
ёмё иуёй-иу фёсарёйнаг бёстё-
ты – Америкёйы Иугонд Штатты, Ка-
надёйы закъон бёлвырд амоны, куыд 
дарын хъёуы ёмё тезгъо кёнынмё 
куыд хонын хъёуы куыдзы, цёмёй ма-
кёй хъыгдара. Закъон адём зонынц 
ёмё йё ёххёст кёнынц, куыд хъёуы, 
афтё. Хъуамё мах республикёйы дёр 
фёзына ахём закъон, цёмёй, хё-
дзёртты чи ис, стёй хицау кёмён 
нёй, уыцы куыйты хабёрттё цы сёр-
магонд службётё ёмё специалист-
тён баргонд сты, уыдонён сё куысты 
цёлхдуртё ма ’взёра. Нё республи-
кёйы Парламенты бон у уыцы закъон 
бацёттё кёнын ёмё царды рауа-
дзын. 

КУЧИТЫ Руслан,
«Иры Стыр Ныхас»-ы уёнг

 Мёйон 

Цёгат Ирыстоны апрелёй маймё цёудзён алфамбы-
лайтё ёфснайыны санитарон мёйон. Уый тыххёй йё 
телеграм-каналы фехъусын кодта Сергей МЕНЯЙЛО. 

Уый куыд загъта, афтё-
мёй районты администра-
циты размё лёууы нё 
цёрёнбынёттё ёмбёлгё 
хуызы санитарон ёмё эко-
логон уавёрмё ёркёныны 
хёс.

– Куыдфёстёмё бо-
ныхъёд кёны хъармёй-
хъармдёр ёмё афон у нё 
парктё, уынгтё, тротуар-
тё, кёртытё, фёндаггё-
рёттё зымёджы дёргъы 
дзы цы чъизи ёмё бы-
рон ёрёмбырд, уыдонёй 
ссыгъдёг кёнын. Уыцы 
куыст хъуамё ёнёкъуы-
лымпыйё ацёуа район-
ты, разёнгардёй дзы ар-
хайой сё цёрджытё дёр, 
сё фиппаинёгтёй ёнё-
мёнг кёнын хъёудзён хат-
дзёгтё. Бырон кёмфёнды 
аппарыны фёндон кёмё 
уа, уыцы адёймёгтёй та 
хъуамё бадомой дзуапп, – 
фёнысан кодта республи-
кёйы Сёргълёууёг.
Редакцийё: Газеткё-

сёг немё сразы уыдзён: 
исты хъуыддаджы фёдыл 
ёнёзонгё бинонтём куы 

бацёуай, уёд, ёнёмёнг, 
сё хёдзары алфамбы-
лай, йё кёрты уавёрёй 
уайтагъддёр скёндзынё 
бёлвырд хатдзёгтё – 
кёнё дё зёрдё барухс 
уыдзён йё сыгъдёгдзи-
надёй, ёфснайдёй, кёнё 
та бацархайдзынё, гёнён 
куыд ис, афтё сын тагъд-
дёр хёрзбон зёгъыныл.
Адёмы цёст уынаг у, 

уёлдайдёр – уазёджы. 
Нё республикёмё  азёй-
азмё фылдёрёй-фылдёр 
цёуынц туристтё. Ёмё 

ма Дзёуджыхъёуы уынг-
ты, фёзты, йё зёрдылда-
рён бынётты уавёр иу-
цасдёр хуыздёр у, фёлё 
нё хъёуты (се ’ппётёй 
нё зёгъём) алфамбылай, 
сё уынгты, фёндаггёрёт-
ты санитарон уавёрёй та 
зёрдё бамёгуыр вёййы 
– афтид ёвгты кёритё, 
арёзтадон ёмё ёндёр 
быронёй дзаг дзёкъул-
тё, адджинёгты цъёрттё, 

гёххётты скъуыддзёгтё – 
цы дзы нё фендзынё!
Уёдё фёлладуадзён 

бонты нё дзёнёты ёр-
дзы хъёбысмё чи ацёуы 
ёмё йё фёстё уёддёр 
иу гыццыл бафснайын йё 
сёрмё чи нё фёхёссы, 
уыдонёй дёр адёймаг цы 
зёгъа? Дардёй нём ёр-
цёуёг уазджытён цымё 
сё сёры цавёр хъуыдытё 
сёвзёрын кёнынц ахём 
ёнёзёрдёрухс нывтё?
Ёппёт уыдёттё хынц-

гёйё, ёнхъёлмё кёс-
дзыстём, ныфс нё уы-
дзён, нё республикёйы 
Сёргълёууёг Сергей 
Меняйло кёй расидт, уыцы 
мёйоны рёстёг нё гыц-
цыл Ирыстоны хъёутё 
ёмё горёттё дзёвгар 
сыгъдёгдёр, аивдёр ёмё 
ёфснайддёр кёй фёуы-
дзысты, сё уындёй нёхи, 
стёй нё бирё уазджыты 
зёрдётё дёр кёй рухс 
кёндзысты, уымёй.
Уырны нё – алчидёр 

нё бацархайдзён уыцы 
арфёйаг хъуыддагмё йё 
аккаг хай бахёссыныл. Уый 
хъёуы ёрмёстдёр нёхи, 
ёндёр никёй...

ДЁБЁЛАТЫ Валодя

 Ёркёсинаг фарста 

О, ацы фёндёгтё!..
Алы ног хицау куы ёрбынёттон вёййы, уёд 

адёммё сёхи цёстёнгас сёвзёры йё архайды тых-
хёй, уыимё ёмхуызон нё вёййы. Уымёй нё фёив-
гъуыдта БИТАРТЫ Вячеслав дёр, республикёйы 
сёргъы куы лёууыд, уёд. Мёнмё гёсгё, уыцы рёс-
тёг банымайён ис ёнтыстджыныл, кёд ёй иуёй-
иутё азымы дардтой, йё администраци дзыллон ха-
бархёссёг фёрёзты скаст нё уагъта, зёгъгё, уёд-
дёр. Уыцы рёстёг мыхуыргонд цыдысты критикон 
ёрмёджытё, ёмё ёз куыд хъуыды кёнын, афтё-
мёй уый тыххёй ёфхёрд ничи ёййёфта.
Уыцы рёстёг-иу аны-

хас кодтон, Битары-фыр-
ты фарс чи нё уыд, ахём 
адёймёгтимё. Фёлё 
уыдон дёр разы уыдысты, 
хицауад бирё хорз хъуыд-
дёгтё кёй аразы, уыимё. 
Зёгъём, иу обкомы сек-
ретары рёстёджы дёр 
афтё парахатёй цалцёг-
гонд нё цыдысты фён-
дёгтё, бирё уынгты уёл-
цъар асфальтёй ёмбёрзт 
ёрцыд ёмё сё банывыл 
кодтой.
Иу хатт ёвдисён уыд-

тён, Заводы поселочы 
цёрёг сылгоймаг куыд 
хъаугъа кодта, горёты 
Центрон базарёй Заводы 
поселокмё бёрзонд аргъ 
чи бацагуырдта, уыцы так-
систимё: «Раздёр истат 
50 сомы фылдёр поселочы 
фёндёгты ёвзёр уавёры 
тыххёй, ёмё разы код-
там, уымён ёмё, ёцё-
гёйдёр, тынг ёдзёллаг 
уыдысты. Фёлё сё ныр 
Битары-фырт сцалцёг 
кодта, сымах та раздёрау 
уё «наценкё» – уёлёмха-
сён аргъ не ‘ппарут, кёд 
уын уымён ёфсон нал ис, 
уёддёр».
Ныртёккё дёр фарста, 

куыд фёзёгъынц, боны 
фёткёй ист нёма ‘рцыд. 
Кёд поселочы центры онг 
(базары размё) фёндёг-
тё цалцёггонд ёрцыдыс-
ты, ёмё горёты Центрон 
базарёй уырдём таксист-
тё 300 сомы исынц, уёд 
уымёй фалёмё, Фыццаг 
линийы ‘рдём та – 400-
450-500 сомы, йё цёс-
гомы цъар кёмён куыд 
бёзджындёр у, уымё 
гёсгё. Ёмё сё дзуапп 
дёр вёййы ахём: «Ивён 
хёйттё ёмё цалцёг зы-
наргъ сты».

Хёдтулгёскъёрджы-
тё бынтон хъаст кёнынц 
Фыццаг линийы Магистра-
лон уынгёй Дальняяйы 
онг уаццаджы уавёрёй. 
Магистралон – Фыццаг ли-
нийы алвёндаджы (пере-
кресток) ёртёрдём ис 
асфальт, кёд йё хъёд 
уадиссаг нёу, уёддёр. 
Фёлё дарддёр Дальня-
яйы ‘рдём куы фёраст 
уай, уёд раст танкодром 
никёд федтай!
Фёндаджы ацы ёдзёл-

лаг уаццаджы уавёр-

мё уынджы цёрджытё 
философон цёстёнга-
сёй кёсынц: «Цы бакё-
нём, ёрмёст мах уынг 
нёу ахём уавёры, ис ма 
ноджы фыддёр рёттё 
дёр». Магистралон уын-
гёй 13-ём номыр автобус 
базилы Фыццаг линимё 
ёфсёнвёндаджы ‘рдём. 
Уыцы бынаты ис йё фёс-
таг ёрлёууён, ёмё дзы 
асфальты уёлцъарён 

дёр ницы у. Фёлё «кёв-
дёсард фёсуынгён» ас-
фальт дёр нал сфаг, йё 
хъус дёр ём ничи дары. 
Логикон ёгъдауёй уа-
вёр, чи зоны, бамбарён 
ис: «Маршрутон автобус-
тё ууылты нё цёуынц, 
цёрджытё та уал бабыхс-
дзысты». Маршрутон ав-
тобустё дзы нё цёуынц, 
фёлё дзы иннё хёдтул-
гётё цёуынц.
Ам ма мё зёгъын фён-

ды иу хъуыддаджы тыххёй. 
Ацы ёдзёллаг фёсуынгыл 
хёдтулгётё цёуынц уёл-

мёрдтём. Фёлё сёйраг-
дёр бёллёх та уый мидёг 
ис, ёмё уарынты рёстёг 
ёппёт дон дёр ацы фёс-
уынгмё ныццёвы, ёмё 
йё цёрджытё хъизёма-
рёй мёлынц. Кёртытё 
уарыны дёттёй уёраджы 
сёрмё байдзаг вёййынц, 
хус нал фёкёнынц. Ныр 
уалдзёг йё барты бацыд, 
ёмё та уарынтё ных-
хёцдзысты…

Ёмбарём ёй, ис фёз-
уёттё банывыл кёныны 
пълёнттё, фёлё ма дён-
дёгты дохтырмё цыфён-
ды стыр рады дёр, йё 
дёндаджы рыстён чи нал 
фёбыхсы, уый ёнёрадёй 
бауадзынц. Мёнмё гёс-
гё, ацы фёсуынджы бирё 
мёгуырбонтё ёвзарёг 
цёрджытён дёр сё фарс-
та ёнё радёй алыг кёнын 
ёмбёлы.

Юрий ПЕТРОСОВ, 
ёхсёнадон уацхёссёг

Уёлмёрдтё бабёрёг кодтой

Нё цёрёнбынёттё ёмбёлгё 
хуызы бафснайём

Цёрджыты ёдасдзинад – 
сёйрагдёр

РЕДАКЦИЙЁ: Мах цыбыргондёй радтам Русланы фыстёг, базонгё 
уё кодтам йё сёйраг хъуыдыимё – адёмы ёрвылбоны царды алы-
хуызон сагъёссаг фарстаты ёмрёнхъ абон лёууы мёнё ахём дёр: 
бонёй-бонмё дёр нё алфамбылай дзёгъёл куыйты нымёц фылдё-
рёй-фылдёр кёны ёмё сё митёй, сё архайдёй цёрджытё тын-
гёй-тынгдёр тыхсынц. Ныхас цёуы се ’нёниздзинад, сё ёдасдзина-
дыл кёстёрёй-хистёрёй. Уавёрмё куыдфёндыйы цёстёй кёсён, 
ёвёццёгён, дарддёр нал и. 
Ивгъуыд азы октябры Руслан арвыста ацы фарстайы тыххёй фыстёг 

нё республикёйы Парламентмё, цёмёй депутаттё уёлдёр ранымад 
хабёрттёй скёной бёлвырд хатдзёгтё ёмё бацархайой хъёугё за-
къон бацёттё кёныныл. 
Кучиты Русланмё йё фыстёджы фёдыл Парламенты аграрон ёмё 

зёххы политикёйы, экологи ёмё ёрдзон фёрёзты комитетёй кёй 
ёрбарвыстой, уыцы дзуапп мах дёр бакастыстём. Депутаттё растыл 
банымадтой Русланы сагъёс, суанг ма йын арфё дёр ракодтой йё 
бёрнон граждайнаг цёстёнгасы тыххёй, зёрдё бавёрдтой, йё фён-
дёттё ёмё хъуыдытё йын нормативон-барадон актты проектыл кус-
гёйё, кёй бахынцдзысты, уымёй. 
Ёцёг, депутатты дзуаппы бёлвырдёй фыст нё уыди, цас рёстёг 

сё бахъёудзён, цёмёй уёлдёр цы закъоны тыххёй ныхас цёуы, уый 
фёзына. Закъон, кёцы бар дётдзён сёрмагонд службётён хёдзарон 
уёгъд куыдзы хицауы ёхцайё ивар, дзёгъёл куыйтёй та адёмы ёдас 
кёнынён – сё гёнёнтё ёмё фёрёзты ёххуысёй. 

ХЁМЫЦАТЫ Морис

 Ног проекттё 

Ацы бонты Цёгат Ирыс-
тоны кусёг балцы уыд 
Культурон хъёппёристы 
президентон фонды гене-
ралон директор Роман 
КАРМАНОВ. Федера-
лон чиновник ёмё РЦИ-
Аланийы Сёргълёууёг 
Сергей МЕНЯЙЛО Дзёу-
джыхъёуы кадджын уа-
вёры байгом кодтой 
Культурон хъёппёристы 
фондён йё регионалон 
хайад.

Ног офис байгом кён-
гёйё, ёмбырды архай-
джытё куыд бафиппайд-
той, афтёмёй фонды 
регионалон дёлхайады 
фёрцы фылдёр фадёт-
тё уыдзён культурёйы, 
аивад ёмё креативон 
индустриты къабазы ахс-
джиаг ёмё цымыдисаг 
проекттё царды уадзы-
нён. Ахём офис Дзёу-
джыхъёуы байгом, фарон 
сё фембёлды рёстёг 
Сергей Меняйло ёмё Ро-
ман Карманов цы иумё-

йаг проекттё снысан код-
той, уыдоны бындурыл.
Ёппёт нысангонд иу-

мёйаг проекттён сё 
фыццаг сси ахём ре-
гионалон дёлхайад бай-
гом кёныны цау. Ныр та 
Сергей Меняйло ёмё Ро-
ман Карманов бафыстой 
республикё ёмё фон-
ды ’хсён дарддёры ём-
гуыстады бадзырд.

– Культурон хъёппё-
ристы президентон фон-
дён хорз гёнёнтё ис, 
цёмёй регионты ёх-
хёстгонд цёуой цымыди-
саг ахуырадон-рухстауён,  
аивадон-сфёлдыстадон 
проекттё. Ныфс мё ис, 
абон республикёйы цы 
офис байгом кодтам, 

уый фёрцы хёдбындур 
республикон проекттён 
ахадгё ёххуыс кёй уы-
дзён, уымёй, – фёбё-
рёг кодта Сергей Меняй-
ло.
Зёгъын хъёуы, Куль-

турон хъёппёристы пре-
зидентон фонд Владимир 
Путины Указёй 2021 азы 
нысангонд кёй ёрцыд, 
уый дёр. Фонд цы ёп-
пётуёрёсеон конкурстё 
аразы, уыдоны фёрцы 
ахадгё гранттё саккаг 
кёнынц культурёйы, аи-
вад ёмё ёндёр сфёл-
дыстадон индустриты 
къабазы цымыдисаг про-
ектты автортён. 

КАЛМАНТЫ Аслан

Культурон хъёппёристы 
федералон фондимё 

ёмархайд

 Юбилеймё 

Нывгёнёг канд нывгёнёг нёу…
Зындгонд немыцаг философ ёмё социолог      

Георг Зиммелы ныхёсты ёцёгдзинад банкъард-
там, Цёгат Ирыстоны Нывгёнджыты цёдисы 85 
азы бонмё ёрмёг цёттёгёнгёйё. Сёрыстыр 
хъуамё уа Ирыстон, йё зёххыл цы курдиёттё 
равзёры ёмё фёлдисы, уыдонёй.

Лёмбынёг ёркёсгёйё, 
чысыл адёмты ‘хсён Ирыс-
тоны зындгонд нывгён-
джытё цас ис, уыйбёрц 
иутём дёр нёй. Цёмён 
афтё у, зёгъгё, куы ба-
фарстам Мёргъиты Тай-
муразы – республикёйы 
Нывгёнджыты цёдисы 
сёрдары, уёд йё дзуапп 
уыд:

– Фыццаджыдёр, курди-
ат ёрдзёй рахастой нё 
адём, уёдё нывгёнёджы 
бёрзонд аивадмё ёрдзы 
фидауцджын нывтё разён-
гард кёнынц. 
Таймураз йёхёдёг у 

Уёрёсейы сгуыхт нывгё-
нёг, Уёрёсейаг Аивёдты 
академийы кадджын ака-
демик.

–   Бирё цёуылдёр-
ты нё бакусын хъёуы, 
Нывгёнджыты цёдисы 
историмё куы ‘ркёсём, 
уёд, зёгъён ис, ёмё, 

иннётимё абаргёйё, 
махмё раздёр райдыдта 
архайд ацы аивады хуы-
зы. Уый та, фыццаджы-
дёр, баст у Илья Репины 
ахуыргёнинаг Тугъанты 
Махарбегимё – Бетъыр-
бухы Аивёдты академийы 
рауагъдонимё. Цхинвал-
мё куы ацыдис, уёд уым 
байгом кодта фыццаг ныв-
кёнынады къорд, ныв кё-
ныныл дзы ахуыр кодта сы-
вёллётты. Рёстёг цыд, 
ёмё къордёй сырёзт 
сфёлдыстадон ахуыргё-
нёндон-училищё. Ирыс-
тоны нывгёнджытёй дзы 
цёгатёй-хуссарёй бирё 
зындгонд нывгёнджытё 
ёмё скульптортё рацыд, 

иутё сё ахуыр дарддёр 
ахёццё кодтой  Мёскуы 
ёмё Ленинграды. Фёс-
тёмё куы ‘рыздёхтыс-
ты, уёд уыцы рёстё-
джы культурёйы министр 
Узегаты Солтаны хъёп-
пёрисёй Дзёуджыхъёуы 
байгом Аивадон училищё. 
Йё фыццаг директор Гёз-
дёнты Зарё, уый фёстё 
та дзёнёты бадинаг Гё-
гойты Таймураз удуёл-
дайё архайдтой сфёл-
дыстады цёхёрёй хай-
джын нывгёнджытё уа-
дзыныл.  Бирё курдиат-
джын нывгёнджытё  (Бе-
дойты Шалва, Дзбойты 
Михал, Сагкаты Эльбрус, 
Челёхсаты Магрез) рацыд 
ацы ахуыргёнёндонёй, 
уёлдёр ахуырад дзы би-
рётё райстой Мёскуы 
ёмё Ленинграды, Ригё 
ёмё Тбилисы, уёдмё 
«цёнгёт ёмбёрзён» дёр 

систой, ёмё нывгёнджы-
ты ‘хсён фёзынд ирон 
реалисттё, абстракцио-
нисттё ёмё авангардист-
тё. Иумёйаг Ирыстоны 
нывгёнджытё акъахдзёф 
кодтой Европёйы культу-
рёмё.

 Ирыстоны нывкёнына-
дён стыр ахъаз фёцис, 
республикёйы алы ёмвё-
зады цы аивадон скъола-
ты хыз арёзт ёрцыд йё 
рёстёджы, уый, райдай 
аивадон скъолатё, лицей 
ёмё училищёйё, ёмё 
фёу Хетёгкаты Къостайы 
номыл университеты Аи-
вёдты факультеты нывкё-
нынады кафедрёйё. Архи-
тектортё дзёвгар рёстёг 
цёттё кёнынц Хёххон-

металлургон институты. 
Ёрыгон, ног фёлтёры 
нывгёнджытё фылдёр 
ацы рёттёй цёуынц. 
Иннё горётты чи фёвёй-
йы  ахуыр, уыдонён сё 
фылдёр уым баззайынц. 

Цёвиттон, Бетъырбухмё 
чи ацыд (Хъесаты Ма-
рат, Каджаты Вадим ёмё 
ёндёртё), уыдон систы 
зындгонд нывгёнджы-
тё. Мёскуыйы Тауаситы 
Руслан (рухсаг уёд) уыд 
факультеты декан, Цё-
рикъаты Билар, Насхъида-
ты Хъазыбег, Цхуырбаты 
Олег, Атайты Валери ёмё 
бирё ёндёрты нёмттё 
абон хорз зонынц канд 
Уёрёсейы нё, фёлё фё-
сарёнты дёр. Суриковы 
номыл аивадон институты 
ректор Павел Бондаренко 
йё ёрмадзмё архайдта 
ирон фёсивёд ёрбакё-
ныныл, йё куыстытёй иу 

– Гагарины статуя лёууы 
Мёскуыйы Ленины прос-
пекты, конд у ирон лёп-
путы къухтёй. Уый нё, 
фёлё ма Ирыстонёй ра-
цёуёг нывгёнджытён йё 

ёрмадз уадзгё дёр нык-
кодта.
Соскъиты Владимир 

ёмё Гадаты Лазыры но-
мыл арёзт ёрцыд ирон 
скульптурёйы скъола, сё 
аивады ахаст зындгонд у, 
йё бындур у Едзиты Сос-
лёнбегёй рацёугё, ёмё 
йё адарддёр кодтой. Ёр-
мадзён ныр ис йёхи цёс-
гом, къухвёд, ёмё уый та 
Бондаренкойы руаджы у, 
радзырдта нын Таймураз.

 Йё равзёрдёй Цёгат 
Ирыстоны Нывгёнджыты 
цёдис у нё адёмы куль-
турёйы хъомысджындёр 
иуёг, цёдисмё сё рай-
сынмё афёдзы райда-

йёнёй курдиёттё ба-
лёвёрдтой ёртындё-
сёй, уёвгё та йе сконды 
ис 200-мё ‘ввахс адёй-
маджы. Цёдисы Аивадон 
равдыстыты зал афтид 
никуы вёййы, алыхуызон 
мадзёлттёй цух не сты 
афёдзы кёцыфёнды 
афон дёр. Республикон, 
регионты ‘хсён, темати-
кон, фёсивёдон равдыс-
тытё иу иннёйы ивынц 
канд Нывгёнджыты рав-
дыстыты залы бёстыхайы 
нё, фёлё республикёйы 
Национ чиныгдон ёмё 
музейты, стёй сыхаг реги-
онты. Ёрмёст ивгъуыд аз 
ахём равдыстытё сарёз-
той ёхсёрдёс, ацыдысты 
сфёлдыстадон изёртё, 
Цхинвал ёмё Знауыры 
байгом кодтой Хетёгка-
ты Къоста ёмё Тыбылты 
Алыксандры цыртдзёвён 
ёмё бюстытё, сё автор – 
Дзукъаты Николай.

 – Махмё цы уавёртё 
ис, нё сыхёгтём уыдёт-
тё нёй, ёмё сыл фидар 
хёцём. Нё цёдис нымё-
цёй дёр, хъомысёй дёр 
раззагдёртимё у. Ис дзы 
цыппар академикы, дыу-
уёйё хёссынц Уёрёсейы 
адёмон нывгёнёджы кад-
джын ном, ис нём акаде-
мийы уёнг-уацхёсджытё, 
стёй кадджын академик-
тё. 

 Къуылымпыдзинёдтёй 
дёр цух не стём: Тугъанты 
Махарбеджы номыл музей 
у тынг гыццыл, сё нывтё 

кём ёвёрой, уый нёй. 
Нё фондтё нёма фылдёр 
кёнынц, нывтё ёлхёд нё 
цёуынц. Аххосаг – ёхцайы 
фёрёзтё ёмё куыстытё 
кём дарой, ахём бынат 
кёй нёй, уый. Нывгёнёг 
ёмё скульптор ис, уёл-
дайдёр курдиатджынтё, 
уёд дзы пайда кёнын 
хъёуы. Дзанёгаты Зауыр-
бег, Насхъидаты Хъазыбег, 
Баскаты Сослан, Тауаси-

ты ‘фсымёртё Станислав 
ёмё Руслан стыр курди-
аты хицау скульптортё 
уыдысты, сё бон егъау 
куыст бакёнын уыд. Хъы-
гагён, дыууё ёфсымё-
ры цардёй ахицён сты, 
Станиславён ма бантыст  
Дзёуджыхъёуы Сабыр-
дзинады проспекты Миха-
ил Булгаковён цыртдзё-
вён саразын, Дзанёгаты 
Зауырбегимё та сты На-
мысы аллейы цыртдзё-
вёны автортё. Иннё 
скульптортё сё хъуыдытё 
ёмё фёндтё ёцёг ду-
немё семё ахастой. Сё 
ном сын хъуыды кёнём, – 
загъта Таймураз.

  Цёмёй не спайда код-
той Нывгёнджыты цёди-
сы уёнгтё, цы бакусинаг 
фарстатё сём ис, уыдо-
ны тыххёй дзурын хъёуы 
алы хатт дёр. Уымё гёс-
гё цёдисы разамындён 
фембёлдтытё уыд культу-
рёйы министримё, Парла-
мент ёмё республикёйы 
музейты разамындимё. 
Ныхас цыд уавёр банывыл 
кёныны тыххёй фарста-
тыл, фёлё ницы дзуапп 
райстой ныридёгён.

 Юбилейы фёдыл ма-
дзёлттё, уавёр хынц-
гёйё, нысан кёнынц ар-
гъёвын  ёмё сё ноябры 
саразын. Нывгёнджыты 
цёдисы 85 азы бонмё мы-
хуыры рацёудзён хуыз-
джын альбом, бахёсдзыс-
ты йём цёдисы уёнгты 
хуыздёр куыстыты хуыз-

истытё, йё презента-
ци ацёудзён бёрёгбо-
ны мадзёлтты рёстёг. 
Сёрмагондёй цёдисы 
юбилейы кадён арёзт 
ёрцёудзён равдыст, ра-
вёрдзысты дзы фондз 
азмё республикёйы ныв-
гёнджыты хуыздёр куыс-
тытё. Чи фесгуыхт, уыдон 
ёрцёудзысты хорзёхджын.

ХУЫБИАТЫ Ларисё

 Поэзи 
АБАЙТЫ Эдуард

 Ирыстон ёмё Беларусь – хёстёгдзинады тёгтё 

Фидёны ёмгуыстады 
ахъазён

Ёрёджы Минскёй бай-
гом уёларвон фёндаг 
комкоммё Минводмё. 
Ацы хабары фёдыл ак-
ционерон ёхсёнад «Кав-
каз.РФ» ёрхуыдта Цёгат 
Кавказмё Республикё 
Беларусы туризмы къаба-
зы кусёг специалистты. 
Базонгё сё кодтой Цё-
гат Ирыстоны ёрдз ёмё 
культурёимё, фембёл-
дысты нё республикёйы 
туроператортимё.

 Фембёлд арёзт ёрцыд 
Республикё Цёгат Ирыс-
тон-Аланийы Туризмы ко-
митеты сёрдары хёстё 
рёстёгмё ёххёстгёнёг 
Хъоцыты Сослан ёмё 
акционерон ёхсёнад 
«Кавказ.РФ»-ы сёрмагонд 
проектты департаменты 
дунеон ахастдзинёдты 
къабазы разамонёг Тиг-
ран Миносяны хъёппё-
рисёй. 

– Нё фембёлд арёзт у 
дыууё бёстёйы туристон 
къабазы ахадындзинад 
бахъахъхъёнынён. Цы авд 
куыстуаты минёвёрттё 
дзы архайдта, уыдонён ис 
фадат нё республикёйы 
уазджыты бёллицтё сёх-

хёст кёнынён. Мё зёр-
дё дарын, фембёлды цы 
бастдзинёдтыл дзырдтам, 
уыдон фидёны кёй сёх-
хёст уыдзысты, ууыл, –  
загъта Хъоцыты Сослан. 
Уёдё цы агуры Ирысто-

ны беларусаг турист? Нё 
уазджыты делегацийы ра-
замонёг Иринё Мельгуй 
куыд радзырдта, афтёмёй 
сёйрагдёр у сыгъдёгдзи-
над, хёрзхъёд хёринаг 
ёмё ёнкъарёнтё. Нё 
уазджытё цы фёлладуа-
дзён программёмё гёс-

гё ёрвыстой сё рёстёг, 
уый фёрцы ссардтой 
ёвёджиауы балцы миниу-
джытё. 
Комитеты пресс-службё 

нын куыд фехъусын кодта, 
афтёмёй ма уазджытё 
загътой сё фёнд, ком-
коммё уёларвон фёндаг 
Минскёй Дзёуджыхъёу-
мё куы уаид, уый тыххёй. 

– Уёлдёфон транспор-
ты ахём хуыз уыдзён хорз 
ёххуыс туристтён, уымён 
ёмё, Беслёны цы аэро-
порт ис, уырдыгёй Грозна 

ёмё Налцыкмё цёуы-
нён дёр рёстёг къаддёр 
хъёудзён. Рейс уыдзён, 
махмё гёсгё, тынг ахъаз, 
– загътой Беларусы минё-
вёрттё. 
Ёхсызгон ма у уый дёр, 

ёмё фембёлды дыууёр-
дыгёй архайджытё ём-
гуыстады бастдзинёдтё 
бафидар кодтой. Райсомы 
боны пълёнттё та фидар-
гонд ёрцыдысты бадзырд-
тёй. 

ЦЁГЁРАТЫ Эльмирё

БИТИТЫ Аланы конд ныв

Сау тугуарён хёсты 
ёз цёуылнё амардтён дё бёсты?!

***
  Тугмёцён кёнынц нё адёмы хёрзтё
  Хёсты,
  Мах та цёлы фынгыл сыкъатёй хёцём –
  Хъёлдзёг!..

 Алчидёр уыдонёй цирхъ ёмё уарт у
 Уартё,
 Мах та нё риутё тымбылкъухёй хойём
 Койтём!..

  Адёмы хъёр нём куы бахъарид искуы
  Ристы!..
  Хъуысынц нё лёппуты сгуыхтытё тохёй,
  Оххай!..

***
 Абон та фыдохы зиан – нё хъёуы,
 Ууыл нё, мё урс сёрыл куы кёуын:
 «Оххай, мё бон, сау тугуарён хёсты
 Ёз цёуылнё амардтён дё бёсты?!»

 Зёххён та уёз кёндзёни мёрддзыгой,
 Баззадтён ёз та ёдзём, ёндзыгёй:
 «Оххай, мё бон, сау тугуарён хёсты
 Ёз цёуылнё амардтён дё бёсты?!"

***
 Хёстёй, дам, ахъазём, баба...
 Хъазыны зёрдё мём нёй.
 Рауай, фёлтау та дын аба
 Кёнон, хъёбыс дын мёнёй!

 Фёлё мё уавёр мын хатыс
 Ёмё нё цёуыс ёввахс.
 Стырындз дё, де змёлдёй уаты
 Ратылди Балцёджы цалх.

 Чи уыд фёдджигудзи кёстёр,
 Мадён йё дымджытыл хёст,
 Уыдон куы нё сгуыхынц хёсты,
 Хъазын та нёу, мё хур, хёст?..

 Оххай-гъе, уыдонау искуы
 Хёстмё куы фёцёуёг уай!..
 Хъазын – цыдёр зёрдёрисгё...
 Ай нын цы цард ёрцыд, ай?!

Мёсыг хи дурёй хёлы
 Мерс кёнынц, нуазынц,
 Зёрдёйы дон уадзынц...
 Расыджы тёрхёттё
 Чидёр кёны уёртё.

 Адём та ёмбёхстёй,
 Сармадзанты ёхстёй
 Арф ныккёндты, уазал,
 Дзёмбы сдёрынц арсау.

 Ацы сырдтё. Ацы,
 Куыйдзых ёмё къадзых!
 Уыдонмё нымад нёу
 Адёймаджы мард дёр...

 О, Хуыцау, ёркёс-ма
 Де сфёлдыстты къёсмё!
 Цас дзы ис, ёвёдза,
 ’Нё Хуыцау, ёнё дзуар!..

 Бахъуыд нё сёр абон!
 Бёстёйы сёраппонд
 Тох кёнынц йё фырттё
 Знёгтимё – цыфыддёр.

 Дуне – сайдыл амад.
 Ау, Рёстдзинад амард?!
 Ис цыфёнды дзурён,
 Бамбёхсён нёй хурён!..

 Растдзинад – Уырысы
 Адёмты тырыса!
 Уём йё быны ’нгомдёр,
 Циу нын уёд ёндон дёр?!

 Знёт бирёгъты балтё
 Къёпп кёнынц нём уартё!..
 Уый та ма кёд ёрцыд –
 Арсимё кёрдо цёгъд?!

 Расыджы тёрхёттё
 Мауал кёнут, уёдё!..
 Хи дурёй нё хёлы
 Мёсыг, уый ёнхъёлут?!

***

 Сты адём мадзура, ёнкъард, –
 Цыбыр у цард, цыбыр у цард.
 Уёддёр сё цёстыты сё ныфс
 Куынё у хуыст, куынё у хуыст.

 Кёд н’ адём стырзёрдё ысты, –
 Сё зёрдё – стыр, сё зёрдё – стыр.
 О, курын, хъахъхъён сё, Хуыцау,
 Таучел – рёдау, Таучел – рёдау!

 Бынтон куыд бакёнём нё цард
 Хуыцауы бар, Хуыцауы бар.
 Ёппётыл не ’ххёссы, дам, хур, –
 Цыфёнды дзур, цыфёнды дзур.

 Уёддёр сё хъахъхъён, Стыр Хуыцау,
 Таучел – рёдау, Таучел – рёдау.
 Кёд н’ адём стырзёрдё ысты, –
 Сё зёрдё – стыр, сё зёрдё – стыр!..

***

 Сёудёджергёнёг чидёртён
 Нё тыхст, нё зын – сё пайда.
 Нё фёкёндзысты читт дёр дын
 Бёрзонд ёргъты фёкайды.

 Хёссём нё къухты ауалдзёг
 Зыр-зыргёнгё нё удтё.
 Сё цёстыты зды ку’ ауадзай, –
 Нё сё кёнынц ныкъулгё...

 Мах бавзёрстам цынё диссаг!..
 Хуыцау нё хизёд низёй!
 Фыддёр низ нёй, куы нё риссём
 Нё кёрёдзийы рисёй!..

 Фестиваль 

Кремлы галуаны – 
ирон фёндырдзагъд

Мёскуыйы Кремлы галуаны уыд УФ-йы адёмон ар-
тист Геннадий Заволокины номыл культурон-рухсадон 
центры хъёппёрисёй арёзт Ёппётуёрёсеон фестиваль 
«Играй, гармонь любимая, за победу». Йё саразёг – ном-
дзыд музыканты чызг Анастасия ЗАВОЛОКИНА.

Фестивалы нё бёстёйы зындгонд сфёлдыстадон кол-
лективтё равдыстой сё арёхстдзинад ёмё дзы ссард-
той сёрмагонд ёфсёддон операцийы архайджыты ном. 
Семё уыдысты нё республикёйы Культурёйы колле-
джы студенттё Томайты Алыксандр ёмё Хъёцмёз-
ты Сёрмёт. Уыдон ирон фёндырёй ацагътой адёмон 
ёмё нё зындгонд музыкантты фыст уацмыстё.
Бацёттё сё кодта Культурёйы колледжы ахуыргё-

нёг Зёнджиаты Тамарё.
Нё курдиатджын лёппуты ёрмдзёфён аккаг аргъ 

скодтой фестиваль аразджытё ёмё аивадуарзджытё.

Георгий СТЕПАНОВ,
Культурёйы республикон колледжы студент
Къамы: Сёрмёт, Тамарё ёмё Алыксандр

ТУГЪАНТЫ Махарбеджы конд ныв

ЧЕЛЁХСАТЫ Магрезы конд ныв

МЁРГЪИТЫ Таймураз

Денис 
САМСОНОВ Иринё

МИЛЬГУЙ

 Поэты райгуырды 165 азмё 

Къоста мё царды
Сабийё арёх хъуыстон сыхы царды 
Къостайы кой. Афтё ёнхъёлдтон, мах хъёук-
каг уыд. Мё хистёрты чингуытёй базыдтон, 
цыхуызён уыд, уый.

Уыцы худ ёмё за-
чъетё-иу хёдзары къул-
тыл ёвзалыйё сныв 
кодтон. Мё мад дёр мём 
никуы хёцыдис, къул-
тё ма саф, зёгъгё. Иу 
хатт та Урсдоны доныбыл 
ссардтон Къостайы ён-
гёс дур. Сарт ёмё 
дзёбугёй фёархайдтон 
– Къостайы хуызён ёй 
скодтон. Уёд скъоламё 
нёма цыдтён. Мё фы-
дыфсымёр Дзаххо дис 
кодта, куыд тынг ёнгёс 
у, зёгъгё, ёмё йё йё-
химё айста.
Скъоламё куы ба-

цыдтён, уёд та 
бынтондёр Къостайы кой 
арёх кодтой. Йё бёрёг-
бонты-иу скъолайы къул-
тыл йе 'мдзёвгётё, йё 
хуызтё уыдысты, ёмё 
ёз дёр уым архайдтон.

Педучилищёйы куы 
ахуыр кодтон, уёд та 
Къостайы ныв ёдзухдёр 
кодтон. Академийы куы 
ахуыр кодтон, уёд иу 
хатт, конкурсы архай-
гёйё, скодтон «Я грудью 
грудь насилия встре-
чал», зёгъгё, плакат. 
Преми дёр мын саккаг 
кодтой. Уый фёстё мын 
ёй музей балхёдта. Иу 
рёстёджы нё хицауад 
Стъараполмё цыдысты. 
Уыцы плакат семё 
ахастой ёмё сын ёй 
балёвар кодтой.

1982 азы нё хъёуы 
фысджытён (Цёрукъаты 
ёфсымёртён) загътон, 
иу хатт ма Къостайы 
бёрёгбон нё хъёуы 
скёнём, зёгъгё. Ёз 
зёгъын, мёхи хардзёй 

скъолайы кёрты цырт-
дзёвён-бюст скён-
дзынён, сымах та библи-
отекёйён уё чингуытё 
балёвар кёндзыстут. 

Уыцы хъуыддаг хорз ацыд 
райком ёмё скъолайы 
дирекцийы руаджы. Стыр 
бёрёгбон дзы рауад 
ёнёхъён районён. 
Уыцы цыртдзёвёны мра-
морыл ис фыст Къостайы 
ныхёстё: «Народу из 
всех его многих услуг 
возврати хоть одну ты 
обратно».
Къостайы 120 азы бон 

гом кодтой Бутырины 
уынджы мемориалон-хё-
дзар музей. Къоста ака-
демийы куы ахуыр кодта, 
уёд, цы мольберттё 
уыд, ахём мёнмё дёр 
уыд, ёмё йё музейён 
балёвар кодтон. Чысыл 
фёстёдёр та йын йё 
бацёуёны къулыл 
бафидар кодтон брон-

зё-фёйнёг «Дом-музей 
Коста". Уыцы куыст дёр 
бакодтон лёвар.
Хуыбецты Райёйы 

архайдёй "Иры Стыр 
Ныхас" та иу хатт рахаста 
уынаффё, Къостайы 
мад кём ныгёд у, уым 
цыртдзёвён сёвёрём, 
зёгъгё.
Мёнён ёй бахёс 

кодтой. Галазты Ёхсар-
бег ёмё мё Бирёгъты 
Юри тынг раппёлыдысты 
ёмё ма мын ноджыдёр 
бахёс кодтой, Лабёйы 
Къостайы фыдён дёр 
цырт саразын. Проект 
скодтон. Райстон ёй. 
Фёлё уыцы рёстёг 
Х ъ ё р ё с е - Ч е р к е с ы 
цыдёр змёстытё ёр-
цыд, ёмё ницыуал рауад 
уыцы хъуыддагёй.
Ныр мё иу куысты 

тыххёй Тедеты Павел 
ёмё Алагиры хицауады 
руаджы Къостайы пре-
мийы лауреат куы сдён, 
уёд мёхицёй амонд-
джындёр нал уыд.
Къоста хъуамё уа не 

’ппётён дёр фёзми-
наг, хъуамё уём йё 
фёдонтё.
Къоста Стъараполы 

гимназы куы ахуыр кодта, 
уёд уым ахуыргёнёгёй 
куыста Смирнов. Уый та 
уыд Репины ёмкурсон. 
Къостайы куы федта йё 
ахуырдзауты 'хсён, уёд 
загъта: «Слава Богу, не 
зря работаю». Къоста-
йён радта Бетъырбухы 
Нывкёнынады акаде-
мимё рекомендаци, 
ёмё Къоста ссис акаде-
мийы студент.

ДЗБОЙТЫ Михал,
Цёгат Ирыстоны 

адёмон нывгёнёг

 Ахудынён 

А
цы фёззёг 
мё сыхаг Та-
м у к к ё й ы 
сау сёнёф-

сиры тыллёг тугыл 
аскъуыд. Бирё 
рахъуыды-бахъуыдыйы 
фёстё дзы лёг суы-
наффё кодта сён 
саразын. Йё фёнд царды 
дёр рауагъта – цалдёр 
боны йё сындёггай фё-
тыдта ёмё дзы дынджыр 
хъёдын мигёнёнтёй 
дыууё байдзаг кодта.
Афарста кёйдёр-

ты, ёмё йын куыд 
бацамыдтой, афтё 
бакодта: ныцъцъёл ласта 
дыргътё, сё дон сын 
рауагъта. Ёмё дын дон 
дёр дон куы уыдаид! Йё 
фырадджын ёмё бёз-
джынёй дзыхы дёгъёлтё ласта! Нывгёдта йё ёвгты, сё сёртыл сын резинё 
къуххудтё бакодта ёмё райдыдта ёнхъёлмё кёсын сёны сцёттёмё.
Уымёй иу-ёртё боны куы рацыд, уёд Тамуккёйы зёрдё нал фёлёууыд, 

йёхи йе ‘рвад Сёудженён цы хуызы аппёлыдаид, уый нё зыдта, ёмё йём фё-
дзырдта телефонёй, рацу, дам, ма ардём, диссаджы сён сарёзтон, ёмё йё 
адёй фен. Сёудженён дёр бирё лёгъзтё нё бахъуыд, уайтагъд тёргёбёхёй 
фёдисонау йё сёргъы ‘рбалёууыд.
Тамуккё йын йё разы ёрыгон ёрдёгёнхъызт сёны графин цыдёр мёгуырго-

мау «закъускёимё» ёрёвёрдта, ёмё дыууё лёджы сидынтё байдыдтой. Сёу-
джен сёнёй куы анызтытё кодта, уёд иуафон Тамуккёйы къухтём фемдзаст 
ёмё, цёуылдёр фёгуырысхо уёвгёйё, йе ‘рвады фёрсы:

– Дё къухтё та цёмёй цъёх сты? Мыййаг, сёнёфсиртё дё къухтёй нё 
цъёл кодтай?
Тамуккё йё къух ауыгъта:
– Уый ницы у. Ды ма мын мё къёхтё куы фенис. 
Сёуджен, уыцы ныхёстё айхъусгёйё, фёгёпп ласта ёмё, йё былтыл хё-

цгё, кёртмё раирвёзт… Уёдёй фёстёмё сёны коймё йё зёрдё схёссы…

ГАПБАТЫ Алетё

Туркаг горёт Антальяйы ивгъуыд къуыри 
дзюдойё цыдысты дунеон-рейтингон турнир 
«Стыр згъёрхуд»-ы ерыстё.
Турниры цы ёхсёз-

сёдё спортсме-
ны архайдта, уыдоны 

’хсён уыдысты амёй-ай 
зындгонддёр ёмё тых-
джындёр дзюдоисттё.

Уёрёсейы номёй 
хёцёг дзюдоисттимё 
уыдысты ирыстойнаг чызг 
ёмё лёппу Таймазты 
Мёдинё ёмё Хуыбецты 
Алан.

Хъыгагён, Хуыбе-
цы-фырты архайд нё 
фёрёстмё, ёмё 
баззад ёнё хёрзи-
уёгёй. Сылгоймёгты 
ерысты 70 кг онг уёзы 
Таймазты Мёдинёйён 
уыди цалдёр тыхджын 
ныхмёлёууёджы. Уыдо-
нимё хъазуатон тохты 
фёуёлахиз мароккой-
аг дзюдоисткё Нуангыл, 
гуырдзиаг чызг Гуль-
банианийыл, Испанийы 
номёй хёцёг япойнаг 
дзюдоисткё Ай Цунодо-
йыл ёмё рацыд ерысты 
ёрдёгкёронбёттёнмё. 
Хъыгагён, ацы фем-
бёлды Мёдинё чысыл 
фёкъуылымпы ёмё 
фёхёрд Олимпиаг хъёз-
тыты 2-аг бынат ба-
цахсёг австриаг дзюдо-
исткё Паллерисён. 
Мёдинё бацахста 3-ём 
бынат, фёлё, йёхи 
загъдау, тырныдта 1-аг 
бынатмё. Зёгъын хъёуы 
уый, ёмё Таймазты Мё-
динё ныридёгён кёй 
у, Олимпиаг хъёзтытём 
лицензи чи бакуыста, 
уыдонёй. Ацы турни-
ры архайд дёр ын уыд 
Олимпиаг хъёзтытём 
йёхи цёттёгёнён 
фёрёз. Йёхёдёг куыд 
загъта, афтёмёй йё 
рёдыдёй дёр хъуа-
мё скёна раст хат-
дзёгтё. Уырны нё, афтё 
кёй уыдзён, уый!

БАСКАТЫ Уырызмёг

Дзюдо

Мёдинё рамбылдта 
бронзё майдан

 Рагон хабар 

Хъысмёт ыл комдзог рацыд
Вано цардис быдыры хъёутёй иуы. Революцийы 

рёстёг активонёй архайдта ног цард аразыныл. 
Уыдис фёскомцёдисонты разамонёг. Колхозы 
дёр зёрдиагёй куыста. Ссис Коммунистон партийы 
уёнг. Адём ёй бирё уарзтой, кусаг ёмё ёнёхин 
адёймаг кёй уыдис, уый тыххёй. Хёсты размё йё 
равзёрстой хъёусоветы сёрдарёй.

Ванойён-иу йё мад 
арёх бакой кодта: «Ёп-
пын дё дёхимё куы не 
‘вдёлы, дё мадён уёд-
дёр фётёригъёд кён, 
бинонты хъуыддаг бакён».
Бёргё йын ис, бирё 

кёй уарзы, ахём чызг Ва-
нойён – сыхаг хъёуы. Уый 
дёр у йёхи хуызён фёс-
комцёдисонты раздзог, 
фёлё йемё зёрдиагёй 
аныхас кёна, йё зёр-
дёйы ёнкъарёнтё йын 
раргом кёна, уымё йё 
никуы равдёлд. Афон дёр 
ын куыннё у, йе ‘мбёлт-
тёй ма бирётён цот дёр 
ис.
Иуахёмы Ваномё фё-

дзырдтой районы хицауад. 
Ёмбырды лёппу ауыдта 
йё сусёг уарзон чызджы 
ёмё фидарёй скарста, 
ацы хатт кёй аныхас 
кёндзён Фариимё 
зёрдиагёй. Ёмбырды 
фёстё чызгён райхёлд-
та йё уарзты къуыбылой. 
Куыд рабёрёг, афтёмёй 
чызг дёр уарзта Ванойы, 
фёлё, ирон чызгён куыд 
ёмбёлы, афтё уёз-
дан дардта йёхи. Бирё 
цыдёртё ма фёндыд 
Ванойы зёгъын, фёлё 
чызг тагъд кодта хёдзар-
мё. Лёппу разы уыд йё-
хицёй, уымён ёмё йын 
чызг минёвёрттё барви-
тынён бар радта.
Нё бафынёй сты уыцы 

'хсёв дыууёйё дёр 
адёргёй, бирё цёуыл-
дёрты хъуыды кодтой.
Минёвёрттё фёцы-

дысты, куыд ёмбёлы, 

афтё, бинонтёй разыйы 
дзуапп райстой. Снысан 
кодтой чындзёхсёвы бон 
дёр.
Чындзёхсёвёй иу бон 

раздёр чызджы хёдза-
ры уыд ныхас мадён йё 
дыууё чызгимё. Фари-
йён ма уыд хистёр хо 
Катя, уый уындёй уыд 
йё хойы хуызён, зондёй 
та – нё. Хатгай-иу ёнёу-
уылд ныхёстё сёппёрс-
та. Мад ёрбадын кодта 
йё чызджыты йё фарсмё 
ёмё райдыдта дзурын, 
йе ‘ргом Фарийы ‘рдём 
скодта, афтёмёй: «Зоныс 
ёй, мё чызг, дё хистёр 
хойы дын нырмё агурёг 

нё уыдис, уый. Хистёры 
разёй смой кёнын та ирон 
адёммё худинаг у. Афтё 
бакёнём, ёмё райсом 
дё бёсты дё хо Катя 
скёндзён чындзы дза-
умёттё, ёмё йё афён-
дараст кёндзыстём». Фа-

рийён йё туг иууылдёр 
йё цёсгоммё ныццавта 
уыцы ныхёстём, нал ём-
бёрста, фын уыны ёви 
ёцёгдзинад у, уый. Мад 
ма цыдёртё дзырдта, 
фёлё йё чызг нал 
хъуыста, цавддурау лёу-
уыд.
Ахём ёхсёв макёуыл 

скёнёд, Фари куыд фё-
хъизёмар кодта бонмё. 
Мады ныхмё рацёуын 
дёр йё бон нё уыд. 
Адём ёй куы базоной, 
уёд та? Хатгай-иу йёхи 
хъуыдытёй дёр фётарс-
тис. Куыд хъуамё сисон 
мё къух мёхимё?

Афёндараст кодтой 
чындзы Фарийы бёсты 
Катяйы. Вано уыд хъёуы 
кадджындёр лёгтёй иу, 
ёмё йын тынг ёгъдау 
радтой хъёубёстё дёр. 
Чындзёхсёв ахицён, 
къухылхёцёг ёмё ём-

дзуарджын сиахсы чындзы 
уатмё бакодтой. Вано йё 
уарзон чызг Фарийы бёс-
ты Катяйы куы ауыдта, уёд 
йё туг рафыхтис ёмё 
афтё: «Ё, мёнё налат, ды 
та ам цы агурыс?» Катя йё 
иу ёнгуылдз йё былтыл 
авёрдта ёмё йын загъта: 
«Ёнцад лёу! Кённод дё 
фёхудинаг кёндзынён!» 
Цавёр хъуыдытё уыд 
уыцы 'хсёв Ванойы сёры, 
чи сё базондзён, фёлё 
Катя ёмё Вано цёргёйё 
баззадысты. Уыцы бонёй 
фёстёмё Ванойы хъёл-
дзёгёй фенён нал уыд. 
Райгуырдис сын дыууё 
сывёллоны.

Чындзёхсёвы фёстё 
Фарийён йё цард чи 
фехёлдта, уыцы мадимё 
иу хёдзары цёрын йё бон 
нал уыд, ёмё йё куыст 
аивта Дзёуджыхъёумё. 
Радтой йын фатер, уым 
фёцард йё амёлёты 
бонмё, мой нал скодта.
Уалынмё райдыдта 

хёст, ёмё, кёд Ваномё 
бронь уыдис, уёддёр 
бархийё ацыд хёстмё. 
Йёхиуыл нё ауёрста, 
размё ёппёрста йёхи 
ёдзух, фёлё алцыдёр 
Хуыцауёй аразгё у, – ба-
хъахъхъёдта йё. Ссыдис 
хёстёй. Хёсты фёстё 
хъёуы уыд бирё куыст, 
ёмё Вано архайдта 
дысфёлдёхтёй. Сывёл-
лёттё скъола каст фесты 
ёмё ацыдысты Дзёу-
джыхъёумё институты 
ахуыр кёнынмё. Мад 
сывёллёттён загъта, 
цёмёй ёмдзёрёнмё 
ма бацёуой, фёлё йё 
хо Фаримё. Уый уыцы 
рёстёг куыста райкомы 
партийы хайады хицауёй. 
Фари сывёллётты сбуц 
кодта, хорз цёстёй сём 
ракаст, фёлё-иу ёй арёх 
федтой кёугёйё. Иу 
ёхсёв ёй сывёллёттё 
нал ныууагътой: "Радзур 
нын, цёмён фёкёуыс, 
уый". Гъемё сын фё-
кодта йё царды хабёрт-
тё. Сывёллёттё сагъда-
уёй баззадысты. Ахуыр 
куы фесты, уёд дыууёйё 
дёр хъёумё нал раз-
дёхтысты. Сё цёстён-
гас дёр аивтой сё мад-
мё. Фари куы базёронд, 
уёд йё фатер йё хойы 
цотыл скодта. Гъе, афтё 
рауад дыууё уарзгё уды 
хъысмёт.

ИРБЕГАТЫ Барис

Лёгъстё йын нё 
бахъуыд...

